
文漕運官令軍民船魚貫而行其有漂流粮米以該納京

倉者改納通州省脚價以補其數議上　詔可○是年致

仕工部左侍郎霍瑄卒

　〈瑄鳳翔人由鄕貢歷宦大同知府正統己巳　英廟北狩駕至城下守旨戎嚴不敢啟瑄自水竇下匍匐出謁〉

　〈叩馬嗚咽進膳差輙袍等物出府庫金器犒虜尋遷山西參政仍掌府事　英廟復辟徼拜今職賜二品服成〉

　〈化初因詈其屬何經經許　　體費工料瑄不自安乃乞休至是卒瑄貿朴少文勤于幹理在大同最久熟于邊〉

　〈務惜不能究其用云〉

辛卯〈成化七年〉

正月京畿饑勑户部發太倉粟一百萬斛減價糶以利民

凡糶惟以升斗計滿一石者不與飢者獲濟○定長運法

漕運舊例軍民各半互相轉運民運淮安徐州臨淸德州

水次四倉交收漕運官分泒官軍于內轉運于通州天津

二倉往返經年多失農月于是侍郎周忱議將民運粮儲

俱于瓜州淮安補給脚價兌與運軍自是轉運變爲兌運

矣至是右副都御史滕昭議罷瓜淮兌運令官逕赴江南

州縣水次交兌民加過江船費視地遠近有差自是兌運

又變爲長運矣至今爲定制

　〈按前代之漕運也以民我　朝之漕運也以軍國初之漕運也勞民今日之漕運也勞軍然貞其勞民而致大〉

　〈虞曰不若勞軍之爲已也　　　裊官軍承予驕　　無所事事不以運糧一毫無所用之滕自明之定長運誠一〉

　〈代良法不可復易矣〉

--

襄陽賊李胡子作亂命右都御史項忠總督軍務討平之

進忠左都御史

　〈按李胡子本劉千斤餘黨倡流民爲亂忠遣人持傍入山房子其負險不服者縱兵後捕凡發還鄕者百四十〉

　〈萬鄉民萬餘斬首四千餘〉

設金華府湯溪縣○設汀州歸化縣

五月詔令陝西布政司將庫貯茶課及棉花等物易銀遣

官領送湖南湖廣市茶運赴西寧等茶馬司收貯移文廵

茶官同守備分廵官市易番馬俵給甘凉固原靖虜慶陽

等衛缺馬官軍騎操仍行甘肅寧夏延綏總兵廵撫等官

覈實缺馬官軍數目亦如前例行之

九月南京吏部尙書致仕魏驥卒年九十八謚文靖

　〈驥致任家居二十餘年布袍糲食不別治生病革遺書付其子完分動擾鄕里經營墳墓時旨司已得請如例〉

　〈葬祭完示以遺書從之〉

置榆林衛○設常州府靖江縣

十月立　皇子祐極爲　皇太子萬貴妃所生也尋患痘

疹薨謚曰悼恭太子○濬通惠河舊道　上諭户工二部

詣昌平縣踏勘元人引水去處及宛乎大興通州地方各

河道故跡楊𪔂喬毅乃逐一查勘及據元史幷各閘見樹

碑文所載事跡稽考囘奏命下所司相度行之

十一月彗星見出天田入太微垣廷臣建言皆謂君臣懸

